
Bugungi kunda ta’lim tizimida kompetentlik atamasi ko’p ishlatilmoqda. 

“Kompetentlik” so’zining ma’nosi ingliz tilidan “competence” – “qobiliyat” degan 

ma’noni anglatadi. Kompetentlik – faoliyatda nazariy bilimlardan samarali 

foydalanish, yuqori darajadagi kasbiy malaka, mahorat va iqtidorni namoyon eta 

olish qobiliyati hisoblanadi. 

“Kompetentlik” tushunchasi ta’lim sohasiga psixologik ilmiy izlanishlar natijasida 

kirib kelgan. Psixologik nuqtai nazardan kompetentlik “noan’anaviy vaziyatlar, 

kutilmagan hollarda mutaxassisning o‘zini qanday tutishi, muloqotga kirishishi, 

raqiblar bilan o‘zaro munosabatlarda yangi yo‘l tutishi, noaniq vazifalarni 

bajarishda, ziddiyatlarga to‘la ma’lumotlardan foydalanishda, izchil rivojlanib 

boruvchi va murakkab jarayonlarda harakatlanish rejasiga egalik” ni anglatadi. 

Kompetensiya – sohaga oid bilim, ko‘nikma, malaka, qarashlar majmui, shaxsning 

qadriyati va sifatlari, kvalifikatsiyaning namoyon bo‘lishi yoki ta’sir ko‘rsatish 

qobiliyati. 

Quyida kasbiy kompetentlik negizida aks etuvchi sifatlarning mohiyati qisqacha 

yoritiladi. 

Ijtimoiy kompetentlik – ijtimoiy munosabatlarda faollik ko‘rsatish ko‘nikma, 

malakalariga egalik, kasbiy faoliyatda subyektlar bilan muloqotga kirisha olishni 

anglatadi. 

Maxsus kompetentlik – kasbiy-pedagogik faoliyatni tashkil etishga tayyorlanish, 

kasbiy-pedagogik vazifalarni oqilona hal qilish, faoliyati natijalarini real baholash, 

bilim, ko’nikma, malakalarni izchil rivojlantirib borish bo‘lib, ushbu kompetentlik 

negizida psixologik, metodik, informatsion, kreativ, innovatsion va kommunikativ 

kompetentlik ko‘zga tashlanadi. 

 Ular o‘zida quyidagi mazmunni ifodalaydi: 

http://www.hozir.org/2-bilim-uquv-va-konikmalarni-baholash-tabiatshunoslikka-oid-da.html
http://www.hozir.org/agrosanoat-majmui.html
http://www.hozir.org/hozirgi-vaqtda-jamiyatning-asosiy-qadriyati-shaxs-hisoblanadi.html

✓ psixologik kompetentlik – pedagogik jarayonda sog‘lom psixologik 

muhitni yarata olish, talabalar va ta’lim jarayonining boshqa ishtirokchilari bilan 

ijobiy muloqotni tashkil etish, turli salbiy psixologik ziddiyatlarni o‘z vaqtida anglay 

olish va bartaraf eta olish; 

✓ metodik kompetentlik – pedagogik jarayonni metodik jihatdan oqilona 

tashkil etish, ta’lim yoki tarbiyaviy faoliyat shakllarini to‘g‘ri belgilash, metod va 

vositalarni maqsadga muvofiq tanlay olish, metodlarni samarali qo‘llay olish, 

vositalarni muvaffaqiyatli qo‘llash; 

✓ informatsion kompetentlik – axborot muhitida zarur, muhim, kerakli, 

foydali ma’lumotlarni izlash, yig‘ish, saralash, qayta ishlash va ulardan maqsadli, 

o‘rinli, samarali foydalanish; 

✓ kreativ kompetentlik – pedagogik faoliyatga nisbatan tanqidiy va ijodiy 

yondoshish, o‘zining ijodkorlik malakalariga egaligini namoyish eta olish; 

✓ innovatsion kompetentlik – pedagogik jarayonni takomillashtirish, ta’lim 

sifatini yaxshilash, tarbiya jarayonining samaradorligini oshirishga doir yangi 

g‘oyalarni ilgari surish, ularni amaliyotga muvaffaqiyatli tadbiq etish; 

✓ kommunikativ kompetentlik – ta’lim jarayonining barcha ishtirokchilari, 

jumladan, talabalar bilan samimiy muloqotda bo‘lish, ularni tinglay bilish, ularga 

ijobiy ta’sir ko‘rsata olish. 

✓ shaxsiy kompetentlik – izchil ravishda kasbiy o‘sishga erishish, malaka 

darajasini oshirib borish, kasbiy faoliyatda o‘z ichki imkoniyatlarini namoyon qilish. 

✓ texnologik kompetentlik – kasbiy-pedagogik BKMni boyitadigan ilg‘or 

texnologiyalarni o‘zlashtirish, zamonaviy vosita, texnika va texnologiyalardan 

foydalana olish. 

✓ ekstremal kompetentlik – favqulotda vaziyatlar (tabiiy ofatlar, texnologik 

jarayon ishdan chiqqan) da, pedagogik nizolar yuzaga kelganda oqilona qaror qabul 

qilish, to‘g‘ri harakatlanish malakasiga egalik. 

Bir qator tadqiqotlarda bevosita pedagogga xos kasbiy kompetentlik va uning o‘ziga 

xos jihatlari o‘rganilgan.  

Ana shunday tadqiqotlar sirasiga A.K.Markova va B.Nazarovalar tomonidan olib 

borilgan izlanishlarni kiritish mumkin. O‘z tadqiqotlarida A.K.Markova 

pedagogning kasbiy kompetentligi quyidagi tarkibiy asoslardan iborat ekanligini 

qayd etadi (1-rasm). 

1-rasm 

O‘zbekiston sharoitida ham pedagogga xos kasbiy kompetentlik, uning o‘ziga xos 

jihatlari o‘rganilgan bo‘lib, ular orasida B.Nazarova tomonidan olib borilgan 

tadqiqot o‘ziga xos ahamiyat kasb etadi. Tadqiqotchining fikriga ko‘ra pedagogga 

xos kasbiy kompetentlik negizida quyidagi tarkibiy asoslar tashkil etadi (2-rasm): 

 
2-rasm 

Pedagogning kasbiy kompetentligini rivojlanti-rish. Kasbiy (shu jumladan, 

pedagogik) kompetentlikka ega bo‘lishda o‘z ustida ishlash va o‘z-o‘zini 

rivojlantirish muhim ahamiyatga ega. O‘z-o‘zini rivojlantirish vazifalari o‘zini o‘zi 

tahlil qilish va o‘zini o‘zi baholash orqali aniqlanadi. O‘z ustida ishlash – shaxs yoki 

mutaxassis tomonidan o‘zini ijtimoiy hamda kasbiy jihatdan rivojlantirish, 

kamolotga erishish yo‘lida maqsadli, izchil, tizimli harakatlarning tashkil etish 

muhim hisoblanadi. 

Foydalanilgan adabiyotlar ro’yxati: 

• TARKIBIY ASOSLAR

1

• Maxsus yoki kasbiy kompetentlik (kasbiy faoliyatni yuqori darajada tashkil 
etish)

2
• Ijtimoiy kompetentlik (qo'shimcha faoliyatni hamkorlikda tashkil etish)

3
• Shaxsiy kompetentlik (o'z-o'zini rivojlantirish, o'z-o'zini namoyon etish)

4

• Individual kompetentlik (o'z-o'zini boshqarish, kasbiy rivojlantirish va 
yangiliklar yaratish)

• TARKIBIY ASOSLAR

1

• Maxsus yoki kasbiy kompetentlik (kasbiy faoliyatni yuqori darajada tashkil 
etish)

2

• Ijtimoiy  kompetentlik (kasbiy faoliyatni hamkorlikda tashkil etish,ijtimoiy 
mas'ullik)

3
• Avtokompetentlik (o'zini ijtimoiy-kasbiy  rivojlantira olish)

4
• Ekstremal kasbiy kompetentlik (kutilmagan vaziayatda ishlay olish)

